
Høyring - forslag til nytt unntak frå maksimal varigheit for 
arbeidsavklaringspengar – moglegheit til forlenging av stønadsperioden 
ved langvarig ventetid på behandling  

Arbeids- og sosialdepartementet sender med dette eit forslag til nytt unntak frå maksimal 

varigheit for arbeidsavklaringspengar – moglegheit til forlenging av stønadsperioden ved 

langvarig ventetid på behandling på høyring. 

 

Stønadsperioden for arbeidsavklaringspengar er avgrensa til tre år, med moglegheit for 

forlenging i inntil to år etter særlege unntaksreglar. Blant anna kan ein få forlenging dersom 

mottakar først etter langvarig utgreiing har begynt med medisinsk behandling og/eller 

arbeidsretta aktivitet. Lang ventetid på behandling gir derimot ikkje rett til forlenging etter 

gjeldande regelverk.  

 

Lang ventetid i helsevesenet er ofte tilhøve verken mottakar eller Arbeids- og velferdsetaten 

kan påverke. Det kan verke urimeleg at mottakar skal bære byrden for ventetid i 

helsevesenet, dersom ventetida ikkje skuldast tilhøve mottakar sjølv rår over.  

 

Lovforslaget som departementet sender på høyring inneber derfor at mottakarar av 

arbeidsavklaringspengar som fyrst etter langvarig ventetid på behandling har begynt med 

føremålstenleg medisinsk behandling og/eller arbeidsretta tiltak, skal kunne få rett til forlenga 

stønadsperiode. Departementet foreslår også at ventetid på behandling og tid som har gått 

med til utgreiing kan bli vurdert samla. Det vil seie at det kan bli gjeve unntak sjølv om 

ventetida på behandling og tid som har gått med til utgreiing kvar for seg ikkje er å anse som 

langvarige. Moglegheita til forlenga stønadsperiode vil være inntil to år, på linje med 

gjeldande unntaksbestemmingar. 

Side 2 
 

Høyringsfristen er 23. juli 2021. 

 

Les og svar på høyringa her: www.regjeringen.no/id2844701. 

 

Høyringar er open for alle, og alle kan sende innspel. Vi ber om at høyringsfråsegn sendast 

elektronisk ved bruk av den digitale løysinga for høyringssvar, under «Send inn 

høyringssvar» på regjeringen.no. 

 

Høyringssvar er offentlege dokument etter offentleglova, og dei vil bli publisert på den same 

nettstaden. Departementet ber høyringsinstansane vurdere om saken bør sendes til 

underliggande etatar eller verksemder, organisasjonar for medlemar, foreiningar eller 

liknande. 

 

 

Med helsing 

 

 

Vibeke Trålim (e.f.) 

avdelingsdirektør 

 

 

Cecilie Ringnes 

seniorrådgjevar 

 
Dokumentet er signert elektronisk og har derfor ikkje handskrivne signaturar 

